
ЦIумадисезул
          гьаракь

              Ассаламу гIалайкум!

(Голос Цумады)

ЦIумАдА   РАйонАлъул   ГАзетА   -  ЦумАдинскАя   РАйоннАя  ГАзетА 

   

АГъВАли. Исана Агъва-
ли гимназиялъул  анцIила цоа-
билеб классалъул  къоло ункъо 

выпускникасе кьабуна ахири-
себ цIумур. 

Рохалилаб тадбиралда  гIа

хьаллъана районалъул бе тIер 
Шамил ГIумаровасул заме-
ститель МухIамад Сиражуди-

нов, лъайкьеялъул управлени
ялъул нухмалъулей Зайнаб 
ГIабдусаламова, райадмини-
страциялъул спорталъулгун ту-
ризмалъул ва гIолилазул иша-
зул отделалъул нухмалъулев 
ТIалхIат ГIабдулбасиров, рай-
оналъул централизациялъулаб 
бухгалтериялъул нухмалъулев 
Арсен  Сажидов.

Берцинго къачIараб гимна-
зиялъул азбаралде анцIабилеб 
классалъул цIалул церехъаби 
Аминат МуртазагIалиевалъун 
Фатима ЖахIбаровалъ цIа
ралккун ахIун цере рачIана 
выпускникалгун гьезул нух-
малъулел Зайнаб ГIалиева ва 
ПатIимат СилахIудинова.

Выпускниказдехун  барки
ялъу лаб кIалъайгун цеве вахъ-
арав шко лалъул  директор 
Муслим ВахIидовас гьезда 
баркана гимназиялда гьабулеб 
цIали лъугIи, гьарана анищал 
тIурай ва пачалихъиял экзаме-
нал кьеялъулъ икъбал. ЦIалулъ 
ва  спорталъулъ  рихьизарурал 
лъикIал хIасилазухъ, гьедин-
го  гимназиялъул жамгIияб 
гIумруялъулъ  гьабураб жига-
раб  гIахьаллъиялъухъ грамо-
табаздалъун кIодо гьаруна  вы-
пускникал.

Гьезие баркиялъулаб кIа 
лъай гьабуна районалъул  бе 
тIерасул заместитель Му 
хIа мад Сиражудиновас.  
Гим   на зия лъул цIалул ра
хъалъ  директорасул замести-
тель Саида ШугIайбовналъ 
республикаялъу лал конкурсаз-
да ва олимпиадабазда рихьи-
зарурал лъикIал хIасилазухъ 
гIарцулал премиябаздалъун  
кIодо гьаруна гимназиялъул  
учительзаби: ПатIимат Зияв-
динова, Мадина ХIайбулаева, 
СалихIат ГIумарова, Хатима 
ХIасанова, Хадижат ХIамидова, 
МухIамад ХIайбулаев,  ПатIи
мат МухIамадова ва цогидал-
ги. Гьединго  выпускниказе-
гун цIалдохъабазеги кьуна 
гIарцулал премияби ва грамо-
таби.

Гьединго школа лъугIулезе 
насихIаталъулал  кIалъаял гьа-
руна Зайнаб ГIабдусаламовалъ 
ва Арсен  Сажидовас.

Лъайкьеялъул управлени-
ялъ гIарцулал сайгъатаздалъун 
кIодо гьаруна выпускникал
Диана Гъазиева ва Сулеймано-
ва Макка. Жидерго рахъалъан 

выпускниказ баркала загьир 
гьабуна тIоцересел учительза-
би  ПатIимат Шамсудиновалъе   
ва Киланат МухIамадовалъе, 
гьединго батIибатIиял дарсал 
кьурал предметниказе. Гьара-
на гьезие бачIунеб гIел куцазе  
щулияб сахлъи, халатаб гIумру, 
саб ру, талихI, ва  гьаруна  гьезие 
ракIалде щвеялъе сайгъаталги.

Умумузул рахъалъан  шко
ла лъугIун унезда байрам бар-
кун   ва учительзабазе баркала 
загьир гьабун кIалъай гьабуна 
КIочали лъималазул ахалъул 
хIалтIухъан   выпускницаялъул 
эмен Рамазан ГIабдусаламовас.

Цинги  кьеркьерал тIугь
ду зул квацIабигун тIаде щвана  
байрамалъе хасаб берцинлъи 
кьу рал тIоцебесеб классалъул  
цIал дохъаби. Гьезги выпускни-
каздаса жидер бугеб чIухIи ва 
рохел загьир гьабуна, гьездаса 
мисал босун лъикI цIализе ва  
гимназиялъул цIар борхатго 
кквезе рагIиги кьуна, гьаруна 
цоцазе сайгъатал ва  рахъана 
ракIалдещвеялъе сураталги.

Тадбиралъул ахиралда вы-
пускниказе кьабуна ахирисеб 
цIумур. 

Рохалилаб тадбиралъе ха-
саб берцинлъи ва чIаголъи кьу-
на культураялъул хIалтIухъан 
Мадина Расуловалъул , бай-
бихьул классазул цIалдохъан 
ГIалимухIамадова Сафиятил 
ва «Непоседы» кьурдул ансам-
блялъул церерахъиназ. Бай-
рамалъе ахир лъуна ми л лияб 
кьурдудалъун.

Ахирисеб цIумуран цIакъ 
рохун руго лъимал

улкаго бохараб къо, къалъ 
-къалъун гвангъун буго.

лъикIаб гIумру кьегиян, 
кьералъ чIун руго улбул

Бер ккеледухъ кисанго, 
квацIаби тIогьол руго.

ГIелму-тарих хириял, 
цIияб гIумру битIарал,

тIолго хIукумат ккурал 
хIакимзаби рахъаги.

РекIел мурад тIубарал, 
гIураб ВатIан тIегьарал.

тIоцебе иман лъурал лъи-
кIал лъимал лъугьаги.

Нух битIаги нужее, хириял 
выпускникал!

къоло кIиабилеб маялда  районалъул  школазда   тIоритIана  школа лъугIун унезе  ахирисеб цIумур кьабиялъул 
рохалилал тадбирал.  исана районалъул школаз къватIиве виччалев вуго 11 классалъул 75 ва 9 классалъул 234 выпускник.

кидаго гIадин исанаги гьенир гIахьаллъана райадминистра циялъул ва лъайкьеялъул управлениялъул хIалтIухъаби, 
районалъул депутатал ва  бакIалъулал  администрациябазул бутIрул.   

нух  битIаги нужее, выпускникал!

ГЬАдиРи. Исана Гьадири 
гIаммаб лъайкьеялъул школал-
даги цIакъ берцинго  ва ава-
данго тIобитIана 9 классалъул 
цIалдохъабазе ахирисеб цIумур 
кьабиялъул рохалилаб тадбир. 
Гьенир лъайкьеялъул управ-

лениялъул вакил хIисабалда 
гIахьаллъана гIолилазулгун 
лъималазул спортивияб шко-
лалъул методист Шамил Са-
жидов ва райадминистраци-
ялъул финансовияб отделалъул 
хIалтIухъан ХIажи ГIисаев.

Гьадири росдал школалъул  
директор МухIамадгIали ГIаб
дулхIалимовас ичIго класс 
лъугIун унезда баркана ахири-
себ цIурмил байрам, гьарана ха-
дубккунги росу чIухIараллъун 
лъугьин ва жидее лъайтарбия 

кьурал мугIалимзабиги кIо
чонгутIи.

ИчIго класс лъугIарал вы-
пускникал ГъазимухIамадова 
Айкат, Загьидова Макка, Идри-
сов МухIамадхIажи, Мала-
чева Фатима, Мусаева Ами-

нат, Расулова Ханзадай ккола 
цIалул церехъаби ва школалъул  
жамгIияб гIумруялъул жига-
рал гIахьалчаг1и. Гьел мус
тахIикълъана школалъул  
нух малъиялъул рахъалъан  
ХIур   матиял грамотабазе.  РакI
ра кIалъулаб баркала буго 
эбелинсуеги кидаго хьолбохъ 
рахъун чIун гьезие квербакъи
ялъухъ,ан абуна школалъул ди-
ректорас.

Гьединго баркиялъулал 
кIалъаял гьаруна  ичIабилеб 
классалъул нухмалъулей ПатIи
мат МухIамадовалъ, Шамил Са-
жидовас ва мугIалимзабаз

Выпускниказе лъикIаб це-
рерахъин гIуцIана гIисинал 
классазул цIалдохъабаз. Росда-
да тIад щущан букIана гьезул  
Расул ХIамзатовасул кучI дул 
рикIкIунеб гьаракьги ва кьур-
дул бакъанги.  

Тадбиралъул ахиралда 
тIоцебесеб классалъул  цIал
дохъабаз насихIатал гьаруна вы-
пускниказе. Гьезги гьитIичазда 
тIадкъана  лъикI цIализе ва 
мугIалимзабазухъ гIенеккизе. 

Цинги гьез цоцазе кьу-
на байрам ракIалде щвеялъе 
сайгъа тал ва  рахъана суратал. 

 ГЬиГЬАлъ.  Радалго рохалилаб ахIвал
хIал букIана Гьигьалъ росдал школалъул азба-
ралда. Берцинго ретIакъан, кодор тIугьдузул 
квацIабигун мухъалда чIун руго тIоцебесеб    
классалъул цIалдохъаби ва гьезие сайгъаталгун 

выпускникал. Азбаралъул цояб рахъалда гьур-
мада  рохалилаб гьимигун  руго гьездаса рохарал 
эбелэменги.

СагIат анцIгоялда  рагьана школа лъугIун 
унезе ахирисеб цIумур кьабиялъул   рохалилаб 
тадбир. Выпускниказда рохалилаб  байрам  бар-
кун  ва экзаменал кьун бажари гьарун баркиялъу
лаб кIалъайгун  тадбир   рагьана школалъул ди-
ректор МухIамад МухIамадкеримовас.  

Жиндирго кIалъаялъул ахиралда школалъул 
директорас  выпускниказе гьаруна нух  битIиялъе 
малъахъваял.

Исана Гьигьалъ  школалъул анцIила цоаби-
леб  классалъул  щуго цIалдохъанас ва ичIабилеб 

классалъул анцIила щуго цIалдохъанас  кьезе 
руго  школа лъугIун къватIире риччаялъул  пача-
лихъиял экзаменал. 

 Выпускниказда ахирисеб цIумур кьабиялъул  
байрам баркун кIалъазе вахъарав  цIалул рахъалъ 

школалъул директорасул заместитель МухIамад 
АбутIалибовас школалъул дирекциялъул ва рос-
дал  администрациялъул рахъалъан грамотаби-
гун гIарцулал сайгъатаздалъун кIодо гьаруна 
олимпиадабазда ва конкурсазда бергьарал ва 
призалъулал  бакIал ккурал цIалул церехъаби ва 
спортсменал. 

Тадбиралда гIахьаллъарав  лъайкьеялъул 
управлениялъул методист МухIамад ХIажиевас  
школалъул коллективалда ва эбелинсуда баркана 
байрам, цоцо мугIалимзабазе  ва     цIал дохъабазе 
лъайкьеялъул управлениялъул рахъалъан кьуна 
грамотабигун  сайгъатал.                         

*   *   *

нух  битIаги нужее, 
выпускникал!

    1
       КIикъоялда анцIго  сверун ана  сон,

Ахирисеб цIумур кьабуралдаса.
Жакъа гIадин берда цебе чIун буго,
АнцIго классги лъугIун къокъунеб заман.

Гьале, выпускникал, жакъа нуж гIадин,
Ниж рукIараб заман ракIалдеги щун,
КIикъоялда анцIилъ сонал аниги,
Нужехъе гьоболлъухъ рачIун руго ниж.

Хириял гьитIичал, жакъа нуж гIадин,
ТIугьдулги кодор ккун, нижги рукIана.
ЛъабкъогогIан сонал ун  руго гьоркьор,
Нужер бакIалда ниж рукIаралдаса.

Кире ниж  щваниги, щиб ккананиги ,
ГIагараб школаги, гIураб росуги,
Ниж тарбияги кьун гIезе гьарурал,
МугIалимзабиги рекIелъ рукIина.

Гьелги рекIелъ цIунун, битIараб нух ккун,
ХилиплъичIо кирго ниж ВатIаналъе
ГьетI гьетIарал нухал данде чIваниги,
БиччачIо гьетIизе  гIамал хасият.

Гьалщинал сонаца нижер выпускалъ,
Къадруго цIунана выпускалъул цIар
Кире ниж кканиги, щиб тIад къаниги,
ЯхI  намус бацIцIадго тIубана хъулухъ.

Нужееги  нижер насихIат  буго,
ГIагараб школаги, гIураб росуги
Кидаго байрахълъун цIунеян абун,
Нужергоги къадру хвезе  тогеян.
                                       
                                мухIамад коратов, ТIинди росу.

Ахирисеб цIумур

о трудовых гарантиях семьям, 
имеющим трех и более детей

Государство поддерживает семей, имеющих трех и более 
детей, практически во всех сферах жизнедеятельности.

Трудовой кодекс Российской Федерации предусматривает 
гарантии для работников – многодетных родителей.

Так, работникам, имеющим трех и более детей в возрасте до 
18 лет, ежегодный оплачиваемый отпуск предоставляется по их 
желанию в удобное для них время до достижения младшим из 
детей возраста 14 лет (статья 262.2 ТК РФ).

Кроме того, статья 263 ТК РФ предусматривает, что работнику, 
имеющему двух или более детей в возрасте до четырнадцати 
лет, коллективным договором могут устанавливаться ежегодные 
дополнительные отпуска без сохранения заработной платы в 
удобное для них время продолжительностью до 14 календарных 
дней. Указанный отпуск по письменному заявлению работника 
может быть присоединен к ежегодному оплачиваемому отпуску 
или использован отдельно полностью либо по частям.

В соответствии со статьями 96, 99, 259 ТК РФ работники, 
имеющие трех и более детей в возрасте до 18 лет, в период до 
достижения младшим из детей возраста 14 лет могут привлекаться 
к работе в ночное время или к сверхурочной работе, направляться 
в служебные командировки только с их письменного согласия. 
При этом указанные работники должны быть в письменной форме 
ознакомлены со своим правом отказаться от работы в ночное 
время.

Расторжение трудового договора с единственным кормильцем 
ребенка в возрасте до трех лет в семье, воспитывающей трех и 
более малолетних детей, если другой родитель (иной законный 
представитель ребенка) не состоит в трудовых отношениях, 
по инициативе работодателя не допускается, за исключение 
отдельных случаев (статья 261 ТК РФ). 

         Гаджимурад Арадахов, заместитель прокурора района                                                      

 (тIинди росдал гьоркьохъеб школалъул 
 1973 соналъул выпускниказул насихIат)

 Прокурор разъясняет



АнцIила анкьабилеб маялда Агъвали гимназиялда тIобитIана 
мугIалимасул  ва насихIатчиясул  ЛъагIалида хурхун  ва  геогра-
фиялъул дарсал кьолел рукIарал мугIалимзаби ракIалде щвеялъе  
«Лъай ва бокье дурго гIагараб ракь» абураб викторина. 

Тадбиралъул мурад  букIана гIун бачIунеб гIелалъул гIагараб 
ракь ва  тIабигIат лъазабиялде кIвар буссинаби. Гьениб аслияб 
куцалъ бицана районалъул школазда  Дагъистаналъул география 
малъиялъул  даража борхизабиялде ва  цIалдохъабазул   гьел-
де рокьи бижизабиялде   кIвар кьезе ккеялъул. Тадбир рагьулаго 
ракIалде щвезаруна гьабсагIат нилъгун гьечIел географиялъул 
мугIалимзаби: Дагъистаналъул  мустахIикъав учитель  Гьигьалъа  
МухIамад Канзулаев,  Агъвалиса Назират ГIабдулмажидова,  
ТIадгьаквариса  МухIамад ГIусманов, Инхокъвариса ИсмагIил 
МухIамадов. Гьезул хIакъалъулъ хинал рагIаби абуна гьелгун ца-
дахъ хIалтIулел рукIараз.

Викторинаялда гIахьаллъана  Агъвали гимназиялъул, Гъоркь-
гьаквари, ТIадгьаквари, Гьигьалъ, Лъондода, Хуштада, ТIинди, 
ТIисси, ТIиссиахикь, Инхокъвари, Къеди, Эчеда ва  Метрада шко-
лазул цIалдохъаби.

Викториналъул хIасилазда рекъон  тIоцебесеб бакI ккуна  
ТIинди школалъул цIалдохъан Багьжат МухIамадовалъ (учитель 
Марина Мукуева), кIиабилеб бакIКъеди школалъул цIалдохъан  
Асма Гъамбулатовалъ (учитель Загьрабика Исрапилова), лъабаби-
леб бакI щвана Лъондода школалъул цIалдохъан  МухIамадсаид 
МухIамадовасе (учитель  МухIамад МухIамадов), ункъабилеб бакI 
бикьана Хуштада школалъул цIалдохъан  ГIайшат  Гъазиевалъ  (учи-
тель АсхIаб МухIамадов) ва ТIадгьаквари школалъул цIалдохъан   
Мадина ГъазимухIамадовалъ (учитель Зарема ГIусманова). 

Бергьаразе ва призеразе кьуна рекъонкколел даражаялъул ди-
пломал ва гIарцулал сайгъатал. 

                                                ПатIимат муртазагIалиева 

конкурс

Дагьаб цебе Шаваялъул гIаммаб лъай кьеялъул  
школалда тIобитIана «ЦОДОУ ЗОЖ» ГКУялъул  
нухмалъулев МухIамадшапи ЖахIбаровасул  
призазе  эркенаб гугариялъул ра хъалъ рагьараб 
турнир. Гьенир хIурматиял гьалбал хIисабалда 
гIахьаллъана живго МухIамадшапи  ЖахIбаров, 
Гъизляр районалъул депутатазул Собрани я  лъул 

председатель Нурудин Къагьиров,  «ЦОДОУ 
ЗОЖ» ГКУялъул тIадеги лъайкьеялъул  цен-
тралъул  нухмалъулев Сурхай  Гьиматов, Дагъи-
стан Республикаялъул регбиялъул тIасабищараб 
командаялъул  бетIерав тренер МухIамад ХIа 
жимухIамадов, Россиялъул регбиялъул тIаса
бищараб командаялъул бетIерав тренер  Максим 
Любимкин, Шава росдал администрациялъул 
бетIер  ГъазимухIамад   ХIажимухIамадов.

Турниралда  гIахьаллъана нусиялда  ункъого 
гугарухъан.  Гьениб  гIахьаллъараб  Шава росдал  
командаялъул ккана хадур рехсарал хIасилал: 

28 кг. 1. МухIамад ХIусенов, 3. МухIамад 
ГIумаханов, 29 кг. 2. ЗайнулгIабид ХIажиев,  3. 
МухIамад ХIажимухIамадов, 3I кг. 1. МухIамад 

МухIамадрашадов, 3. Ибрагьим Гъазиев ва Юсуф 
Расулов 36 кг. 1. ХIайдархан Гъайирбегов, 2. 
ГIисакъ ГIумархIажиев, 3. ГIабдула  Хъиличев 
41кг. 2. МухIамад ГIабдулатIипов, 3. Шамсудин 
Коратов, 48 кг. 2. МухIамад Биларов, 3. Адам 
МухIамадов, 60 кг. 2. Къади Гусаров, 3. Закир 
Хъаралов 77 кг.  1. ШагIбан  ХIажидибиров, 3. 

Рамазан МакахIажиев.
Турнир ана гIуцIадго, гугарухъаби ва  бала-

гьулел разилъуледухъ. 
Турниралъул ахиралда МухIамадшапи ЖахI

баровас ракIракIалъулаб баркала загьир гьабуна  
гьелъие спонсорлъи гьабурав  Нурудин Къагьи-
ровасе.   

Гьединго баркала кьуна турнир тIобитIиялъе 
кумек гьабурал Шава росдал администрациялъул 
бетIер ГъазимухIамад ХIажимухIамадовасе  ва 
школалъул директор Сидрат НургIалиевалъе.

ГъазимухIамад ХIажимухIамадов, 
   Шава росдал администрациялъул бетIер

18  маялда  Агъвали райадминистрациялъул   
данделъабазул залалда тIобитIана Дагъистан 
Республикаялъул захIматалъулги социалияб  це
бетIеялъулги  министерствоялъул,  ДРялъул  
ту риз малъул ги  халкъияб  художествияб про-
мыслабазул министерствоялъул, ДРялъул  пред 
принимательствоялъулгун инветициялъул 
Агент    ствоялъул  ва  бизнесалъе  кумек гьабулел 
цо ги   далги  идарабазул вакилзабигун данделъи. 

Данделъиялда гIахьаллъана райадмини-
страциялъул бетIерасул заместитель Халилула 
МухIамадов.

Гьенир  гIахьаллъана предприниматель-
ствоялъулгун инвестициялъул Агентствоялъул  
отделалъул консультант  Шапи Нуратдинов,  
«Даглизингфонд»   компаниялъул менеджер  Су
фигIумар Асланов, предпринимателазе  кумек 
гьабулеб ДРялъул Централъул  директорасул за-
меститель Юсуп ТIагьиров, къватIисел улкабазде 
къайи бичиялъе кумек гьабулеб ДРялъул  Цен-
тралъул аналитик Макъсуд МухIамадов, ДРялъул 
туризмалъул ги  халкъияб  художествияб промыс-
лабазул  министерствоялъул бетIерав специалист
эксперт  ГIабдуразакъ ГIабдуразакъов, ДРялъул 
захIматалъулги социалияб  цебетIеялъулги  мини-
стерствоялъул  хIалтIудалъун халкъ хьезариялъул  
отделалъул  специалистэксперт  ИмангIали  Иб
рагьимхIажиев. 

Данделъиялъул мурадлъун букIана  района
лъул предпринимателазе, СПКабазулгун КФХа-

базул ва жалго бетIергьанал кумекалъу лал 
ма  гIишатазул бутIрузе кумекалъе  ругел пача-
лихъалъул   программабазулгун лъайхъвай гьаби 
ва ругел ресаздаса  мунпагIат босизе гьел ахIи. 

КIалъазе вахъарав  Шапи Нурудиновас  гIа
тIид гьабун бицана республикаялъул предпри
нимательствоялъул  Агентствоялъулгун цадахъаб 
хIалтIул ругел тIокI лъабазул, бизнес цебетIеялъе 
ругел ресазул, жидеца гьабулеб кумекалъул.

БатIибатIиял  программабаздалъун  пача-
лихъалъ кумек гьабулеб буго бизнес цебетIеялъе, 
амма  гIураб къадаралъулаб  информация  щолеб 
гьечIолъиялъ, предпринимателазе  рес рекъолеб 
гьечIо ругел ресаздаса пайда босизе. Нижер му-
рад буго нужеда гьеб малъи ва  бизнесалъе нужее  
кумек гьаби,ян абуна   Шапи Нурудиновас.

Бизнес цебетIеялъе араб соналъ районалда 
гьабураб  социалияб кумекалъул бицун кIалъай 
гьабуна  социалияб  рахъалъ халкъ  цIуниялъул  
районалда бугеб управлениялъул нухмалъулев 
Арслан МухIамадовас. 

Гьединго пайдаял кIалъаял гьаруна щибаб  
ведомствоялъул вакилзабаз. Бизнесалда хурхун 
кьурал    суалазе чIванкъотIарал жавабалги гьа-
руна гьез.

Данделъиялъул ахиралда  Халилула Му
хIамадовас баркала загьир  гьабуна гьалбадерие 
пайдаяб дандделъиялъухъ. 

                              
                               заур Бадрудинов

Дагьаб цебе халкъалъе хъулухъ гьабулеб районалъул централъ 
жидеца хъулухъ гьабулел хъизамазул лъималазда гьоркьоб лъаза-
бун букIана «Россиялъул лъимал  ракълие гIоло»  абураб конкурс.  
Гьеб тIобитIана  кIиго батIияб номинациялда. 

Халгьабиялъул хIасилазда рекъон «Бищун лъикIаб сурат» абу-
раб  номинациялда тIоцебесеб  бакI ккуна  Агъвали  гимназиялъул  
9 классалъул цIалдохъан НасухIова Алипат, кIиабилеб бакI щвана 
Гъоркьгьаквари школалъул 5 классалъул цIалдохъан  МухIамадова 
Марьям ва лъабабилеб  бакIалъе мустахIикълъана ТIадгьаквари 
школалъул 8 классалъул цIалдохъан ГIабдусаламова Амина.

«Солдатасухъе кагъат» абураб номинациялда лъикIаблъун 
рикIкIана Агъвали гимназиялъул цIалдохъаби тIоцебесеб  бакI кку-
рай 5 классалъул цIалдохъан  НасухIова Хадижатил ва   кIиабилеб  
бакIалде ккарав    6  классалъул цIалдохъан  ХIасанов СаидахIмадил 
хIалтIаби.    

Конкурсалда бергьаразе кьуна грамотаби ва сайгъатал.
 
                                                 зайнаб ГIабдулмуслимова

мухIамадшапи ЖахIбаровасул 
призазе турнир

 Эркенаб гугари  

Россиялъул лъимал- 
ракълие гIоло

Бизнес цебетIеялъе  ругел ресазул  бицана

лъай ва бокье гIагараб ракь
лъайкьей



Гьаб ахираб заманалда   ка-
нализациялъул ва гьекъолеб 
лъим нухде баккун  санагIалъи 

гьечIеб хIалалде ккун руго  рай-
централъул  цоцо къватIал. 
Квешаб хIалалда буго  лъимала-
зул  ахалда ва аптекаялда цебе 
бугеб аслияб къватI. Гьениб 
нухде бачIунеб буго канализа-
циялъул лъим, сверухълъиялда 
бахъун буго квешаб махI. Гье-
динабго хIал буго щуабилеб 
кIолихъ ва школалде унеб ну-
хазда. КIигоялдасаги цIикIкIун 
анкь буго гьенир ругел  лъел-
мухъалзда  гьекъолеб лъим нух-
де  баккун.  

Гьеб суалалда сверухъ бугеб 
ахIвалхIал лъазе  ниж щвана 
Агъвали росдал администраци-
ялъул бетIер Загьид Загьидо-
васухъе ва райадминистраци-
ялъул бетIерасул заместитель 
Халилула МухIамадовасухъе. 

Гьезулгун ккарал гара
чIварияздаса нижее баянлъана 
жакъа къоялде рукъалъулабгун 
коммуналияб магIишаталда 
хIалтIизе чи щолев гьечIолъи, 
цереккун хIалтIулел рукIаралги 
нахъе  ун рукIин. 

Агъвали росдал админи-
страциялъул бетIер Загьид За-
гьидовасул рагIабазда рекъон  
лъелмухъалда  ва канализаци-
ябазда хIалтIизе ЖКХая лъул 
хIалтIухъаби гьечIолъиялъ 
буго  захIмалъулеб. Цо  вугев 
хIалтIухъанги операцияги гьа-
бун больницаялда вегун вуго, 
лъикIаб харж кьезе  къотIи гьа-
буниги гьечIо гьенив  хIалтIизе 
чи щолев. Гьелъ  хутIун 
букIана лъим къачIачIого.  

КIолихъ бугеб лъел жагъаллъа-
би лъугIизаричIого. КIолихъ 
букIараб лъелмухъалъул  

жагъал лъи росдал администра-
циялъ хIалтIухъабиги  ралагьун   
лъугIизабуна. Школалде унеб  

нухдаги хIалтIи гьабизехъин 
буго тIаде щолеб гьатIан къо-
ялъ, къватIазда  машинабазул  

хьвади дагьаб заманалда.  
Канализациялъул машу 

борлъизе ахIун букIана цIа 
свинабулеб  машина. Гьелдаги 
бажаричIого, ахIун буго хасаб  
канализациялъулаб  машина. 
Гьелдаги кIун гьечIо гьеб  бор-
лъизе. Гьанже  гьеб къачIазе  
гьал къояз ахIизехъин  руго 
Болъихъа гьеб иш лъалел ва Iал
тIи гьабулел специалистал. 

ГIадамаздаги бичIчIизе 
ккела   жакъасеб къоялъ хIал
тIухъаби ралагьизе захIматаб 
иш букIин. Нижеца ургьел 
гьабичIого тараб иш гуро гьеб. 
ГIадамазулги букIине ккела  ку-
мек, цIунизе ккела рацIцIалъи. 
КинабгIаги чIортокъехь кана-
лизациялде рехичIого, рищни
къул базе лъурал къалазде жани-
бе базе ккола. Нилъерго гIадлу  
ва рацIцIалъи гьечIолъиялъ 
рачунел руго нилъ гьединал  
санагIалъи гьечIел ишазде,ян 
абуна Халилула МухIамадовас.

БитIараб буго Халилула 
МухIамадовас абулеб. Лъи
кIаб харжги кьун тIамуна 
хIалтIухъаби  рищникъул ба
ччизе. Дагьалъги хIалтIун, 
тана чангияс хIалтIи. Абизе 
бегьула гьанже гьеб рукIалиде 
бачIун бугилан. ЖКХаялъул 
хIалтIухъабазеги  лъикIаб харж 
кьезе хIадураб буго росдал ад-
министрация, амма хIалтIизе чи 
щолев гьечIо. 

ХIалтIизе чи щолев  гьечIин 
абун тIубаладай нилъ.

         

        зульфия сажидова

лъабго меседил, цо гIарцул ва цо мазгарул медаль щвана 
нилъер гугарухъабазе каспийскиялда тIобитIараб турнирал-
да.

1921 маялъ Каспийск шагьаралда  ГIали ГIалиевасул цIаралда 
бугеб спорталъул КIалгIаялда тIобитIана  эркенаб гугариялъул 
рахъалъ дунялалъул щуцIул, СССРалъул ичIцIул чемпион ГIали 
ГIалиев ракIалде щвеялъе  эркенаб гугариялъул рахъалъ халкъазда 
гьоркьосеб  иргадулаб турнир.

Гьенир гIахьаллъана анцIила щуго пачалихъалдаса  кIи
нусиялда ункъого гугарухъан.  Турниралда гIахьаллъарал нилъер 
районалъул гугарухъабазул щугояв мустахIикълъана  медалазе. 
Кидаго гIадин, балагьаразе бокьулеб гугари бихьизабуна   65 кг. 
цIайиялда  цеве вахъа рав  ГIабасхIажи МухIамадовас. Финалияб 
дандчIваялда ракIчIараб бергьенлъиги босун, ГIабасхIажи вахъана 
турниралъул чемпионлъун. 

Гьединго финалияб дандчIваялда дандиясе цониги бал  
кьечIого турниралъул чемпионлъун вахъана 74 кг. цIайиялда 
МухIамадхIабиб  КъадимухIамадов. 61 кг. цIайиялда гугарулев   
Мет радаса Башир МухIамадовги вахъана турниралъул чемпион-
лъун.

86 кг. цIайиялда гIарцулав призерлъун вахъа на Хуштадаса 
ГIумар Зиявдинов, мазгарул медаль щвана  97 кг. цIайиялда  цеве 
вахъарав КIванадаса Шамил Мусаевасе. 

Баркула  нилъер гугарухъабазда ва  гьезул тренеразда бергьен-
лъаби.                                

                                                                  заур Бадрудинов 

                                             *  *  *  

 ГIали  ГIалиевасул турнир

1618  маялда Каспийскалда ГIали ГIалиевасул цIаралда бугеб спорти-
вияб КIалгIаялда тIобитIана  Россиялъул мустахIикъав тренер МухIамад 
ГIалигIумаров ракIалде щвеялъе гIолилазда гьоркьоб (U 24) эркенаб гуга-
риялъул рахъалъ Дагъистаналъул первенство.

Гьенир гIахьаллъарал нилъер районалъул  гугарухъабаз рихьизару-
на лъикIал хIасилал. Гьезул ункъояс ккуна   Элдар АхIмадудинов (65 кг. 
Кванхи), Шамил ГIалиев  (92 кг. КIочIали), ХIажимурад  Къадилов (97 кг. 
Гьигьалъ),  МухIамад ГIаличуев (125 кг. ТIинди) ккуна тIоцебесеб бакI.

 КIиабилеб бакI щвана 97 кг. цIайиялда  Гьигьалъа ГIабдурашид Гъай-
ирбеговасе, лъабабилеб бакIалъе мустахIикълъана Инхокъвариса Рамазан 
Шамилов (65 кг.).

Баркула гугарухъабазда щварал бергьенлъаби.

                                                                  Шамил Бадрудинов 

Арал гIодоркъояз  Болъихъ спортшколалъул  залалда тIоритIана 2007
2008 соназ гьарурал гIисинал  гIолилазда гьоркьоб  эркенаб гугариялъул 
рахъалъ  зоналиял къецал. Гьенир гIахьаллъарал нилъер районалъул гу-
гарухъабазе щвана лъабго тIоцебесеб, цо кIиабилеб ва щуго лъабабилеб  
бакI.

ТIоцебесеб бакI ккуна  Хизриев ГIабдурахIманица (35кг.), Гьи
тIинмухIамадов  Юсупица (57кг.) ва Малачев Ражабица (92кг.).  КIиабилев 
призерлъун вахъана  52 кг. цIайиялда ГIусманов АсхIаб, лъабабилеб бакI 
ккуна  ГIабдулаев ХIабибица (38кг.), Мурадов Мусаца (41кг.), ГIаличуев 
ГIабдулаца (44кг.), ГIисаев МухIамадица (48кг.) ва КъурбангIалиев 
ГIабдулнасирица (68кг.).

Бергьарал ва призерал гIахьаллъизе руго июналъул байбихьуда  Ша-
мил районалъул ГIурада росулъ тIобитIизесеб Дагъистаналъул первен-
ствоялда. 

                                                                    Шамил сажидов 

ТIубанго зарударагъалъул чемпионаталъ (UFC) лъазабуна  Абу-
бакар НурмухIамадовасда ва бразиялъулав Элизету Дос Сантосомгун  
букIинесеб  зарударагъул къеркьей.

ДандчIвай букIине буго 4 июналда сардилъ Невадаялда тIобитIизесеб 
UFC Vegac 74 турниралда.

Ахираб нухалда Абубакар НурмухIамадов вагъана 2022 сона-
лъул октябралда (UFC 280). Гьениб гьес бергьенлъи босана ХIажи 
ГIумархIажиевасда тIад.

Лъебералда лъабго сон барав Абубакар НурмухIамадов  21 
дандчIваялда 17 нухалъ бергьана, бразилиялъуласул рекорд буго 23 бер-
гьенлъи ва 7  къей.

дагъистаналъул  первенство

Абубакар нурмухIамадов дандчIвазе вуго 
дос сантосомгун

ХIалтIизе чи гьечIин абун тIубаладай
 РахIат хвараб суал

зоналиял къецал тIоритIана


